
Bordi i Zyrés sé Rregullatorit pér Energji
Duke u bazuar né:

- Nenin 9, paragrafi 1, nén-paragrafi 1.7, nenin 15 dhe 17 té Ligjit pér Rregullatorin e Energjisé
(Nr. 05/L-084);

- Nenin 17 dhe 18 té Rregullés pér Zgjidhjen e Ankesave dhe Kontesteve né Sektorin e Energjisé;

- Vendimi i DMK-sé té ZRRE-sé: ZRRE/DMK_V_2588_07_24 i datés 31.07.2024;

- Ankesa e konsumatorit e datés 28.08.2024.

né seancén e mbajtur mé daté 12.11.2024 nxori kété:

VENDIM

I. REFUZOHET si e pabazuar ankesa e konsumatorit E. P., nga Komuna e Vushtrrisé, rr. Ligeni i
Prespés, e parashtruar ndaj vendimit t& DMK-sé;

Il. MBETET né fugi, vendimi i Departamentit pér Mbrojtjen e Konsumatoréve né ZRrE, me nr.
ZRRE/DMK_V_2588 07_24 i datés 31.07.2024.

lll. Vendimi nxirret dhe publikohet né gjuhet zyrtare né Republikén e Kosovés.

IV. Vendimi hyn né fugi né datén e miratimit té tij nga Bordi i ZRRE-s&, dhe i njéjti do té publikohet né
fagen elektronike zyrtare té ZRRE-sé.

Arsyetim

Departamenti pér Mbrojtjen e Konsumatoréve né ZRrE, me daté 31.07.2024 ka marré Vendim me nr.
ZRRE/DMK_V_2588 07_24 me té cilin e ka refuzuar ankesén e konsumatorit, pérmes sé cilés i kishte
kontestuar Vendimin e KESCO-s té dt. 22.05.2024, lidhur me kontestimin e faturés pér periudhén janar
2024, pér shkak té dyshimit té leximit dhe faturimit jo té sakté té njehsorit elektrik nr. 87427555.

| pakénaqur me Vendimin e DMK-sé, konsumatori E. P., brenda afatit ligjor ka paragitur Ankesé né
Bordin e ZRrE-sé&, pér kéto shkage:

- Njehsori i vendosur né tetor té vitit 2023 nuk ka gené né gjendje té rregullt;

- Fatura e rikthimit té& humbjeve éshté kalkuluar sipas shpenzimeve me njehsorin e kontestuar
dhe rrjedhimisht jam démtuar si konsumator;

- Konsumatori kérkon gé t'i sigurohet raporti nga Qendra e Kalibrimit né té cilin sqarohen arsyet
e ndérrimit té njehsorit.

Bordi i Zyrés sé Rregullatorit pér Energji né mbledhjen e mbajtur me daté 12.11.2024 ka analizuar té
gjitha shkresat e |éndés té prezantuara nga palét né kontest, si dhe vendimin e Departamentit pér
Mbrojtjen e Konsumatoréve dhe pas késaj ka vértetuar se vendimi i DMK-sé si vendim i shkallés sé
paré éshté vendim i drejté dhe i bazuar né prova konkrete.

Bordi i Zyrés sé Rregullatorit pér Energji ka administruar kéto prova: Procesverbalin mbi ndérrimin dhe
hegjen e njehsorit elektrik té dt. 18.11.2023; Procesverbalin e inspektimit té dt. 06.02.2024; Faturén e
dt. 19.01.2024; Ankesén e konsumatorit té dt. 16.02.2024; Pérgjigjen e KESCO-s té dt. 22.05.2024;
Ankesén e konsumatorit né DMK; Rrjedhén e energjisé dhe Listat e Leximit si dhe Transaksionet e
konsumatorit, dhe shkresat e tjera materiale.

Bordi i Zyrés sé Rregullatorit pér Energji, pas shqyrtimit té shkresave té Iéndés té parashtruara nga
palét né proceduré, ka konstatuar se ankesa e ankuesit/konsumatorit éshté e pabazuar, sepse:

Me daté 18.11.2023, punétorét e autorizuar té KEDS pér ndérrimin e njehsoréve elektrik kane
inspektuar piken matése te konsumatorit ku kané larguar nga matja njehsori elektrik nr. 43229425, me
gjendje té shpenzimeve TL = 19634 kWh dhe TU = 75119 kWh dhe kane vendosur pér matje njehsorin
elektrik nr. 87427555 me gjendje te shpenzimeve TL=000000 kWh dhe TU = 000000 kWh. Ekipet e
KEDS né vérejtje té kétij procesverbali kané evidentuar si vijon: “Njehsori me bllomb, njehsorin e kemi
hjek dhe e kemi marr dhe e kemi vendos njehsorin e ri dhe e kemi bllombu me Nr. BH23942 ne kése
BH23943. Njehsori mbetet ne rregull”.

Me date 06.02.2024 punétorét e autorizuar te KEDS-it pér inspektimin e pikave matése kane inspektuar
piken matése te konsumatorit ku kané evidentuar gjendjen e shpenzimeve ne njehsorin elektrik nr.
87427555 ku TL=003631 kWh dhe TU= 002284 kWh. Ekipi i KEDS-it po ashtu ka evidentuar ne
procesverbal ge : “me kérkesé per legalizim te njehsorit tek pala kemi bere zhvendosjen ne shtyllé ......
njehsori u bllombua me ...”. Bordi thekson se ka analizuar procesverbalin e pérpiluar nga ekipet e KEDS-
it dhe gjen te pakuptimté evidentimin se inspektimi behet me kérkesé per legalizim pérderisa ekipet e
KEDS-it me date 18.11.2023 ka bere instalimin e njehsorit si dhe i njéjti éshté bllombuar dhe pranuar
teknikisht, si dhe ndérrimi i njehsorit éshté bere ne shifrén ekzistuese te konsumatorit e cila ka gené e
hapur nga periudha 10/2003.

Bazuar né analizén e pérgjithshme té energjisé elektrike si dhe listave te leximit konstatohet se
konsumatori ka lexim dhe faturim té rregullt té shpenzimeve mujore dhe se leximi i shpenzimit te
konsumatorit éshté bere me pajisje te dorés (HHU) ne ményré manuale dhe se lexuesi i KEDS-it para
ndérrimit te njehsorit, pérkatésisht vendosjes se njehsorit nr. 87427555 per njehsorin e vjetér nr.
43229425 ka evidentuar ge éshté i vjetér/Mekanik si dhe sugjerim per zhvendosje. Bordi po ashtu
konstaton se edhe pérkundér faktit ge njehsori elektrik nr. 87427555 éshté vendosur per matje ne
periudhén 11/20223 i njéjti nuk ka lexim te sakté deri ne periudhén janar 2024, dhe se faturimi i
periudhés janar/2024 paraget grumbullim te kWh e ge éshté ne kundérshtim me nenin 28 paragrafin
1 dhe 2 té Rregullés per Kushtet e Pérgjithshme te furnizimit me Energji, e ku thuhet se: “1. Furnizuesi
éshté i detyruar té sigurojé qé konsumatorét té jené té faturuar pér energjiné e shpenzuar r dhe pér
tarifat tjera, sipas strukturés tarifore té pércaktuar dhe né pérputhje me llojin e tarifés té dakorduar
me Konsumatorin (nése éshté e aplikueshme). 2.Faturimi i energjisé sé shpenzuar zbatohet pér ¢do
periudhé té faturimit duke u bazuar né té dhénat e lexuara nga njehsori dhe té mbledhura nga
Operatorii Sistemit ose Furnizuesi ashtu si¢ éshté réné dakord né kontratén pér furnizim, ose me tarifa
té miratuara nga Rregullatori pér konsumatorét qé gézojné té drejtén e shérbimit univerzal dhe
furnizuesit té mundésisé sé fundit”. Po ashtu, jané analizuar edhe shpenzimet e me hershme te
konsumatorit dhe konstatohet se konsumatori pér periudhén kontestuese nuk ka ndryshim krahasuar

me shpenzimet e periudhés se njéjté te viteve paraprake pérvec faktit ge kemi te béjmé me grumbullim
te kWh ne periudhén 01/2024 si dhe vértetohet se konsumatori edhe ne vitet e me hershme ne
periudha te dimrit ka shpenzime te ngjashme. Sipas rrjedhés se energjisé vértetohet se shpenzimet e
konsumatorit ne periudhat e méhershme jané: periudhén 01/2022 éshté 2,574 kWh/muaj si dhe
periudhén 01/2023 éshté 2,203 kWh/mua;.

Departamenti i faturimit né KESCO me daté 14.05.2024 pérmes korrigjimit nr. 34975DMI-9025498 ka
bere korrigjimin né vleré -87.84€ duke béré shpérndarjen e kWh té faturuara pér periudhén 11/2023
deri ne periudhén 01/2024 per shkak te faturimit pa matje dhe bazuar ne procesverbalin nr. 0598612
i dt. 18.11.2023. Bordi ka shqyrtuar korrigjimin e béré nga Departamenti i faturimit né KESCO dhe
konstaton se KESCO ka vepruar konform nenit 28 paragrafit 3 té Rregullés pér Kushtet e Pérgjithshme
té Furnizimit me Energji ku thuhet se: 3. Né rast té gabimeve qé rrjedhin prej té dhénave té leximit té
pasakté té njehsorit, té cilat shkaktojné faturim té pasakté, Furnizuesi do té béjé té gjitha korrigjimet
(rregullimet) e nevojshme né faturén vijuese.

Sipas dokumentacionit te ofruar vértetohet se me daté 24.05.2024, punétorét e autorizuar té KEDS
pas kérkesés se ZRRE per inspektimin e pikés matése me pajisjen ZERA kane inspektuar piken matése
te konsumatorit ku kané evidentuar se behet shqyrtimi i njehsorit me pajisje ZERA, Hyrjet Daljet jané
ne rregull, dhe se ne konsultim me Departamentin e Humbjeve propozohet te behet ndérrimi i
njehsorit elektrik nga ekipet e lidhjeve te reja. Bllombohet njehsori elektrik dhe mbetet ne gjendjen e
me parshme. Po te njéjtén dite punétorét e autorizuar té KEDS per ndérrimin e njehsoréve elektrik
kane inspektuar piken matése te konsumatorit ku kané larguar nga matja njehsori elektrik nr.
87427555, me gjendje té shpenzimeve TL = 008083 kWh dhe TU = 004411 kWh dhe kane vendosur per
matje njehsorin elektrik nr. 40141233 me gjendje te shpenzimeve TL=000000 kWh dhe TU = 000000
kWh. Bordi ka analizuar dy procesverbalet dhe konstaton se ekipet e KEDS-it ne asnjérin rast nuk kane
evidentuar arsyen e ndérrimit te njehsorit elektrik duke mos vértetuar se njehsori nr. 87427555 ka
pasur defekt ne matje.

Duke u bazuar né nenin 5 — Furnizimi me Energji elektrike — té Rregullés pér Kushtet e Pérgjithshme té
Furnizimit me Energji Elektrike, té gjithé konsumatorét e kané pér obligim qé té paguajné pér energjiné
elektrike té shfrytézuar sipas kontratés pér furnizim me energji té lidhur me furnizuesin e energjisé, si
dhe pér tarifat pér shfrytézim té sistemit té miratuara nga ZRrE-ja”, andaj konsumatori e ka pér obligim
gé té paguaj energjiné elektrike té cilén e ka shpenzuar.

Sa i pérket Faturés sé Rikthimit té Humbjeve, Bordi thekson se, ZRrE nuk ka mandat gé té shqyrtoj kéto
fatura, pér shkak se té njéjtat u ngarkohen konsumatoréve pér shkak té shfrytézimit té paautorizuar
té energjisé elektrike ose veprave penale té vjedhjes sé shérbimeve, sipas nenit 314 té Kodit Penal té
Republikés sé Kosovés. Nga analizimi i transaksioneve, éshté véné re qé konsumatori me daté
19.04.2024 éshté ngarkuar me faturén e rikthimit té humbjeve né shumén prej 1,328.66 €, té cilén e
ka paguar né térési.

Bordii ZRrE, gjithashtu ka konstatuar se konsumatori né ankesén e tij nuk ka ofruar asnjé prové bindése
pér té vértetuar faktin se vendimi i DMK-sé si organ i shkallés sé paré nuk éshté vendim i drejté dhe i
bazuar né ligje dhe rregulla, por qé i njéjti né ankesé vetém se e ka kontestuar vendimin e shkallés sé
paré né ményreé té pérgjithésuar, pa ofruar prova té arsyeshme.

Késhillé Juridike: Pala e pakénaqur me kété Vendim mund té iniciojé konflikt administrativ né Gjykatén
Kompetente, brenda tridhjeté (30) ditéve nga data e pranimit té Vendimit ose nga data e publikimit té

tij né fagen elektronike té ZRRE-sé, cilado gé ndodh e fundit.

Vendimi u dérgohet:

Konsumatorit E. P.,
KESCO-s dhe
Arkivit té ZRRE-sé.

Bordi i ZRRE-sé:

Ymer Fejzullahu, Kryesues

Lutfije Dervishi, Anétare

Gani Bugaj, Anétar

Arta Isufi, Anétare

Adnan Preniqi, Anétar



